
CRONFA BENSIWN CYNGOR BWRDEISTREF SIROL RHONDDA CYNON TAF 

TAFLEN FFEITHIAU GOSTYNGIADAU MEWN CYFLOG PENSIYNADWY 

Ym mis Ebrill 2014 newidiodd y Cynllun Pensiwn Llywodraeth Leol o gynllun Cyflog Terfynol i Gynllun Cyfartaledd 
Cyflog Gyrfa wedi’i Ailbrisio (CARE) ond bydd buddion a gronnwyd yn  y cynllun cyn mis Ebrill 2014 yn seiliedig ar 
gyflog terfynol. Mae hyn yn golygu y bydd eich pensiwn, yn seiliedig ar eich aelodaeth a gronnwyd hyd at 31 Mawrth 
2014 yn dal i gael ei gyfrifo gan ddefnyddio’r diffiniad o "gyflog terfynol" yn y cynllun Cyflog Terfynol. 

 

 

Gall Cyflog Terfynol fod 
 

• eich blwyddyn olaf o aelodaeth neu, 

• un o’r ddwy flynedd flaenorol os yw’n uwch neu, 

• gyfartaledd y tair blynedd olynol orau yn gorffen ar 31 Mawrth o fewn y 13 mlynedd 

diwethaf. Dim ond os yw’ch cyflog wedi’i leihau neu’i gyfyngu o fewn 10 mlynedd i’ch 

dyddiad ymddeol (neu’r dyddiad rydych chi’n gadael y cynllun) a dim ond os yw wedi’i 

leihau oherwydd amgylchiadau penodol y gallwch chi ddefnyddio’r diffiniad hwn. 
 

 
 

Dyma’r amgylchiadau lle gellir ystyried gostyngiad mewn cyflog pensiynadwy: 
 

• am fod aelod y Cynllun yn dewis cael ei gyflogi gan yr un cyflogwr ar radd is neu lefel 

cyfrifoldeb is. 

• at ddiben sicrhau cyflog cyfartal mewn perthynas â gweithwyr cyflogedig eraill 

gyda’r un cyflogwr. 

• o ganlyniad i ymarfer gwerthuso swydd. 

• oherwydd newid contractiol sy’n effeithio ar enillion pensiynadwy. 

• oherwydd cyfyngiad ar godiadau cyflog yn y dyfodol a allai gael effaith andwyol ar gyflog  

 terfynol. 
 
 

Dim ond i ostyngiadau cyflog ar ôl Ebrill 2008 y mae’r amgylchiadau hyn yn berthnasol – 

mae rheolau eraill yn berthnasol i ostyngiadau cyflog cyn Ebrill 2008. 
 

 
Ni all gostyngiad mewn cyflog pensiynadwy gael ei ystyried os oedd y gostyngiad - 

• cyn dechrau’r cyfnod o ddeng mlynedd sy’n gorffen ar eich diwrnod olaf fel aelod 
gweithredol, 

• yn dod yn syth ar ôl cyfnod mewn swydd dros dro ar gyfradd gyflog uwch, 

• am i chi ddewis lleihau’ch oriau gwaith neu symud i radd is fel y gallech chi gymryd 
ymddeoliad hyblyg 

 
Os, ar ôl cyfrifo cyfartaledd y tair blynedd olynol orau yn gorffen gyda 31 Mawrth o fewn y 13 

blynedd diwethaf, yw eich cyflog ym mlwyddyn olaf eich aelodaeth neu un o’r ddwy flynedd flaenorol 

yn uwch, bydd y Gronfa’n defnyddio’r cyflog terfynol uchaf yn awtomatig a bydd unrhyw 

benderfyniad a wnaed i ddefnyddio blynyddoedd cynt yn cael ei ddiystyru. 

Enghraifft o Ostyngiad mewn Cyflog 

 
 

 

Cafodd cyflog Bob ei leihau ym mis Ebrill 2014 yn dilyn Ymarfer Gwerthuso Swydd ac mae’n ymddeol ym mis Medi 

2019. Pan fydd yn ymddeol bydd ei gyflog yn ei flwyddyn olaf o aelodaeth a’r ddwy flynedd cynt yn 

cael ei gyfrifo. Os oedd ei gyflog yn uwch cyn y Gwerthusiad Swydd, gall ddewis bod y blynyddoedd 

hynny’n cael eu hystyried. Gan i Bob ymddeol ym mis Medi 2019, mae o fewn 10 mlynedd i’r 

gostyngiad mewn cyflog felly gall y blynyddoedd isod gael eu hystyried: 
 

 
 
 
1 Ebrill - 31 Mawrth 2019 

Cyflog 
 

£16,300 

 

1Ebrill - 31 Mawrth 2018 £16,100 
1 Ebrill - 31 Mawrth 2017 £16,000 
1 Ebrill - 31 Mawrth 2016 £15,750 
1 Ebrill - 31 Mawrth 2015 £15,500 
1 Ebrill - 31 Mawrth 2014 £17,600 Dyma’r tair blynedd olynol a’r cyflog    

uchaf 1 Ebrill - 31 Mawrth 2013 £17,400 uchaf felly’r cyfartaledd yw 
1 Ebrill - 31 Mawrth 2012 £17,200 (£17,600+£17,400+£17,200) = £17,400 
1 Ebrill - 31 Mawrth 2011 £17,000 3 
1 Ebrill - 31 Mawrth 2010 £16,000 Caiff y cyflog hwn ei gynyddu gyda 
1 Ebrill - 31 Mawrth 2009 £15,600 chynnydd mewn costau byw o Ebrill 2014. 
1 Ebrill - 31 Mawrth 2008 £15,250  
1 Ebrill - 31 Mawrth 2007 £15,000  

 

Byddai’n rhaid i Bob adael y cynllun cyn Ebrill 2024 i allu defnyddio’r dull hwn o gyfrifo’i gyflog 
terfynol. Pe bai’n parhau i weithio, ac yn parhau’n aelod o’r Cynllun Pensiwn Llywodraeth Leol ar ôl 
Ebrill 2024, ni fyddai’n gallu defnyddio’r dull hwn a byddai ei gyflog terfynol yn seiliedig ar gyflog ei 
flwyddyn olaf, neu’r uchaf o’r ddwy flynedd flaenorol (ond bai fod yna ostyngiad arall mewn cyflog). 

 
Gostyngiadau mewn Cyflog cyn 2008 

 
Cafodd rhai aelodau a welodd ostyngiad parhaol yn eu cyflog cyn mis Ebrill 2008 Dystysgrif yn 

diogelu eu buddion pensiwn. Mae modd eu defnyddio o hyd, a bydd y cyflog terfynol yn cael ei 

gyfrifo naill ai fel y flwyddyn orau o gyflog yn y pum mlynedd olaf cyn gadael neu gyfartaledd y tair 

blynedd olynol orau yn y tair blynedd ar ddeg diwethaf. Mae’r dystysgrif yn ddilys am 10 mlynedd ar 

ôl y gostyngiad cyflog. 
 

 

Os ydych chi am i gyflog cyn gostyngiad oherwydd un o’r amgylchiadau a nodir gael ei ystyried 

wrth gyfrifo’ch cyflog terfynol, rhaid i chi hysbysu Cynllun Pensiwn Rhondda Cynon Taf, yn 

ysgrifenedig drwy gwblhau’r ffurflen ynghlwm, o leiaf fis cyn y dyddiad y byddwch chi’n gadael 

y cynllun. 
 

 
Os oes gennych chi unrhyw gwestiynau ffoniwch yr Adran Bensiynau 

Desg gymorth 01443 680611 

E-bost pensions@rctcbc.gov.uk 

mailto:pensions@rctcbc.gov.uk

PENDERFYNIAD I GYFRIFO CYFLOG TERFYNOL AR SAIL CYFLOG GORAU’R TAIR BLYNEDD AR DDEG 
DDIWETHAF 

 
MANYLION PERSONOL 

Teitl  Enw Llawn  

Cyfeiriad Cartref  

 

 Cod Post 

Rhif YG  Dyddiad Geni  

Cyflogwr  

Cyf. Cyflog  Rhif Swydd  

Teitl Swydd  

 

 

Dyddiad gostyngiad/cyfyngiad cyflog  

Nodwch pam i’ch cyflog gael ei ostwng 

 am i mi ddewis cael fy nghyflogi gan yr un cyflogwr ar radd is neu lefel cyfrifoldeb is. 

 at ddiben sicrhau cyfle cyfartal mewn perthynas â gweithwyr cyflogedig eraill gyda’r un 
cyflogwr. 

 o ganlyniad i ymarfer gwerthuso swydd. 

 oherwydd newid contractiol sy’n effeithio ar enillion pensiynadwy. 

 oherwydd cyfyngiad ar godiadau cyflog yn y dyfodol a allai gael effaith andwyol ar gyflog  
terfynol. 

 

 
Rwy’n datgan na wnaeth fy ngostyngiad ddilyn swydd dros dro â chyflog uwch na dilyn gostyngiad 

mewn oriau neu radd at ddibenion ymddeoliad hyblyg. 

 

Rwy’n datgan bod y wybodaeth a roddaf uchod yn gywir ac rwy’n deall os yw fy nghyflog terfynol yn 

y flwyddyn olaf o aelodaeth, neu’r ddwy flynedd flaenorol, yn uwch, bydd Cronfa Bensiwn RhCT yn 

defnyddio’r cyflog hwnnw a bydd y dewis hwn yn cael ei ddiystyru. 
 

 
 
 

Llofnod    Dyddiad    


